8–се класта башҡорт теленән 

“Сәбәп хәлдәре”
темаһына дәрес конспекты

Маҡсаттар: 
· Ваҡыт, урын, рәүеш, маҡсат хәлдәре тураһында белгәндәрҙе ҡабатлау. Сәбәп хәлдәрен өйрәнеү. 

· Хәтерҙәрен, логик фекерләү һәләттәрен, диалогтар, әкиәттәр төҙөй, рәхмәт хаты яҙа  белеүҙәрен үҫтереү. Бөтә төр универсаль уҡыу эшмәкәрлектәрен үҫтереү өҫтөндә эшләү. Plickers сайты, “Мин-класс” Бөтә Рәсәй дистанцион белем биреү платформаһында эшләй белеүҙәрен камиллаштырыу.
· Бөйөк Ватан һуғышы ваҡытында башҡорт  һалдаттарының батырлығын күрһәтеү. Илебеҙҙе һаҡлап, дәһшәтле һуғышта еңеп сыҡҡан батырҙарға ихтирам, хөрмәтләү хистәре тәрбиәләү. Халҡыбыҙҙың мәҙәниәте менән һоҡланыу, ғорурланыу хистәре тәрбиәләү.

  Йыһаз:  Мультимедиа проектор, интернет селтәренә тоташҡан компьютер, (уҡытыусының шәхси сайты, Plickers сайты, “Мин-класс” Бөтә Рәсәй дистанцион белем биреү платформаһы, скайп).
Үткәрҙе: Муллағәлиева Л.Р.
2017

Дәрес барышы

I. Ойоштороу мәле
-Һаумыһығыҙ! Бер-беребеҙҙе йылмайып тәбрикләйек, дәресебеҙҙә ижади уңыштар теләйек. 
II. Өй эшен тикшереү
-Өй эше ниндәй ине?

- Үтелгән төр хәлдәр тураһында әкиәттәр уйлап килергә ине.

(Уҡыусыларҙан әкиәттәрен уҡытыу)

III. Белемде актуалләштереү, яңы тема менән үтелгән тема араһында бәйләнеш булдырыу, яңы теманы билдәләү
1) - Бөгөн беҙ һеҙҙең менән дәрестә нимә эшләйәсәкбеҙ?      

· Дөрөҫ, хәлдәрҙе үтеүҙе дауам  итәбеҙ. Ҡайһы төрөн үткәнде белер өсөн беҙгә ошо кроссвордты сисергә кәрәк.  (кроссворд сисеү)

1. Һөйләмдең эйәрсән киҫәге, эш-хәлдең ниндәй маҡсат менән үтәлеүен белдерә.

2. Эйәрсән киҫәк, уның 8 төрө бар.

3. Бөйөк Ватан һуғышында беҙҙең һалдаттар ҡайҙа тиклем еткән?
4. Районыбыҙҙағы 3 Советтар Союзы Геройының береһенең исеме. Өсөһөн дә хәтергә төшөрөп үтәйек әле. Кемдәр улар? (Әхмәт Закиров, Сәхип Майский, Тажетдин Ғиләжетдинов)
5. 4.
Районыбыҙҙағы 3 Советтар Союзы Геройының береһенең исеме.

2) “Батырҙар йыры” яңғырай. Был ниндәй йыр? 
(“Батырҙар йыры”  Н. Нәжми һүҙҙәре, 3.Исмәғилев музыкаһы) Тимәк, дәрестә һүҙ нимә тураһында барасаҡ? Быйыл Бөйөк Еңеүҙең нисә йыллығын байрам итәсәкбеҙ?
IV. Маҡсат һәм бурыстар билдәләү, мотивация тыуҙырыу 
· Бөгөн дәрестә алға ниндәй маҡсат ҡуябыҙ? 
+   Хәлдең яңы төрө – сәбәп хәлен өйрәнеү.

· Ниндәй бурыстар тора алда?

+  Һорауҙарын, ниндәй һүҙ төркөмдәре менән белдерелеүен асыҡлау, һөйләмдәрҙә, телмәрҙә ҡулланырға өйрәнеү. 
V. Проблемалы ситуация тыуҙырыу, уны билдәләү
· Эште башлайыҡ. Һеҙҙең иғтибарығыҙға һөйләмдәр бирелгән. Һөйләмдәрҙә сәбәп хәлдәренең аҫтарына һыҙылған. Бирелгән сәбәп хәлдәре буйынса ошо таблицаны тултырайыҡ. 

     Эштең аҙағында һеҙгә Сәбәп хәлдәре ниндәй һорауға яуап бирә? Ниндәй       һүҙ төркөмдәре менән белдерелә? һорауҙарына яуап бирергә кәрәк. Ә хәҙер дәфтәрҙәрҙе астыҡ, числоны, теманы яҙабыҙ.
(таблица тултырыу таҡтала, һөйләмдәр презентацияла)
1. Туған илде яратҡанға күрә, батырҙар һуғышҡа китте.
2. Һуғыш оҙаҡҡа һуҙылыу арҡаһында, тирә-яҡта аслыҡ ине.

3. Дошмандар ҡурҡыуҙан сигенергә мәжбүр булды.

4. Еңеү ҙур юғалтыуҙар менән бирелгән өсөн бик ҡәҙерле беҙгә. 

5. Ҡыуаныстан күҙҙәргә йәш тула.

6. Йырлағас та, бейегәс тә кәйефтәр күтәрелеп китә.

Ҡағиҙә сығарыу. (Сәбәп хәлдәре ниндәй һорауға яуап бирә? Ниндәй       һүҙ төркөмдәре менән белдерелә?)

VI. Яңы белемде тәүге тапҡыр үҙләштереү
· Дәреслектән үҙ аллы ҡағиҙә уҡыу (94-се бит). 
· 38-се күнегеүҙе эшләү
VII. Ял итеү минуты
· Ә хәҙер, “Шәйморатов генерал” йырын йырлап, бер аҙ ял итеп алайыҡ.
(караоке )
VIII. Яңы белемде үҙләштереү буйынса эшмәкәрлек
1) Эште төркөмдәрҙә дауам итәбеҙ. 
1-се төркөм: Сәбәп хәлдәрен ҡулланып, “Ветеран менән интервью” темаһына диалог төҙөргә 
2-се төркөм: Сәбәп хәлдәрен ҡулланып, ветерандарға рәхмәт хаттары яҙырға. Рәхмәт хаттарын һеҙгә ошо пландар буйынса яҙырға кәрәк буласаҡ.
- Диалогтар төҙөү һәм рәхмәт хаттары яҙыу өсөн, мин һеҙгә өс минут ваҡыт бирәм. Ижади уңыштар һеҙгә.

2) Ветеран менән видеоэлемтәгә инеү

-Афарин, бик матур рәхмәт һүҙҙәре килеп сыҡҡан. Уларҙы былай ғына ҡалдырмайыҡ. Бөгөн бер генә ветерандың күңелен күрә алһаҡ та һәйбәт булыр ине. Сөнки беҙ улар алдында мәңгелек бурыслыбыҙ. Был һүҙҙәрҙе беҙҙең мәктәп уҡыусылары ярҙам күрһәткән ветеран Мөхәммәтфатих ағай Аитовҡа еткерергә тәҡдим итәм. Бының өсөн Скайп видеоэлемтәгә инәбеҙ.

-Һаумыһығыҙ, Фатих ағай. Ни хәлдәрҙә йәшәп ятаһығыҙ? Таҙалығығыҙ нисек?

-  Фатих ағай, ошондай бәйләнешкә инергә риза булыуығыҙ өсөн рәхмәт. Һау-сәләмәт булығыҙ.

- Беҙ улар алдында мәңгелек бурыслы. Ҡулыбыҙҙан килгәнсә ярҙам күрһәтеү, байрамдар менә ҡотлау, хәлдәрен белеп тороу, аҙ ғына булһа ла улар менән күңел, йөрәк йылыһы менән уртаҡлашыу – беҙҙең бурыс.
IX. Яңы белемде үҙләштереү кимәлен билдәләү

Plickers сайты менән эшләү. 
X. Уҡыусыларҙың үҙ эшенә баһа биреүе

Башҡорт орнаменттары төшөрөлгән карточкалар менән эшләү.
· Дәрестә ҡайһы эш төрҙәрен башҡарыуы һеҙгә нығыраҡ оҡшаны? 

Алдығыҙҙағы башҡорт орнаменты төшөрөлгән ҡағыҙҙар менән билдәләй барырһығыҙ. Эш төрөн башҡарыуы еңел булһа - түңәрәген, эш төрө ауырлыҡтар тыуҙырһа - дүрт мөйөшлөһөн һәм эшләүе бик ҙур ҡыйынлыҡтар тыуҙырһа – өс мөйөшлөһөн күтәрәһегеҙ. 
· Әкиәттәр уҡыу

· Кроссворд сисеү

· Таблица тултырыу

· Ял минуты - йырлау
· Парҙарҙа эшләү - рәхмәт хаты яҙыу, ветеран менән аралашыу һәм диалог төҙөү
· Пликерс сайты менән эшләү

XI. Уҡыусыларҙың эшмәкәрлеген уҡытыусының баһалауы (дөйөм класҡа, төркөм, парҙарға)

XII.  Өй эше буйынса мәғлүмәт, уны эшләү буйынса инструктаж

· Бөтәгеҙ өсөн дә “Мин -класс” платформаһында үтелгән хәл төрҙәре: рәүеш, маҡсат, урын, ваҡыт, сәбәп хәлдәре буйынса эш ебәрҙем. Уны үтәргә һеҙгә өс көн ваҡыт бирелә; эште башлағас, уны үтәү өсөн һеҙҙең 45 минут ваҡытығыҙ була. Эш төрҙәре, ауырлыҡ кимәленә ҡарап, һәр берегеҙгә махсус ебәрелгән. Уңыштар һеҙгә.
· Сәбәп хәлдәрен ҡулланып, “Бөйөк Еңеү” темаһына шиғыр яҙырға мөмкин, ижади уңыштар теләйем. 

XIII. Дәресте йомғаҡлау.

· Нисек уйлайһығыҙ, иҫән ҡалған ветерандарға ниндәй ярҙам күрһәтеп була? Нимәләр теләйбеҙ уларға?

· Ҡатнашыуығыҙ, активлығығыҙ өсөн ҙур рәхмәт. Бөтәгеҙҙе лә яҡынлашып килеүсе Бөйөк Еңеү көнө менән ҡотлайым. Киләсәктә таҙалыҡ, ап-аҡ бәхеттәр, уҡыуығыҙҙа тик уңыштар ғына теләйем.
